
Minta MENTERI KEMAJUAN LUAR BANDAR DAN
WILAYAH menyatakan keluasan ladang yang diuruskan
oleh RISDA Plantation Sdn. Bhd. (RPSB) ketika ini untuk
tanaman getah dan sawit dan sejauh manakah ianya
dapat memberikan pulangan hasil yang maksimum dan

terbaik kepada pekebun kecil.



JAWAPAN:

Tuan Yang Di-Pertua,

RISDA Plantation Sdn. Bhd. atau RPSB merupakan
Syarikat Milikan RISDA yang bertindak sebagai agen
mengurus dan dilantik oleh pemilik tanah untuk
mengurus kebun mereka dengan kaedah pendekatan
Tanam Semula Komersial (TSK). Keluasan ladang yang
telah diuruskan oleh RPSB setakat ini adalah sejumlah
41,594.86 hektar. Keluasan bagi tanaman getah adalah
seluas 5,381.13 hektar (luas berhasil adalah 2,406.98
hektar) dan tanaman sawit seluas 36,213.73 hektar (luas
berhasil adalah 32,856.77 hektar).

Bagi memastikan pulangan yang terbaik, syarikat
telah melaksanakan pendekatan tanam semula secara
berkumpulan di samping mengamalkan Amalan Pertanian
Baik (GAP) dalam pengurusan ladang yang dimiliki oleh
pekebun kecil. Selain itu RPSB juga menyediakan
perkhidmatan pemasaran hasil ladang getah dan sawit
Pekebun Kecil untuk memberi penawaran harga yang
lebih  kompetetif di peringkat ladang yang lebih
menguntungkan Pekebun Kecil serta melaksanakan

perkhidmatan kontrak  kerja-kerja = pembangunan

kawasan, penyelenggaraan dan kutipan hasil getah dan
sawit. Dengan kaedah ini, Pekebun Kecil mendapat
pulangan pendapatan yang lebih tinggi untuk
menampung kos sara hidup yang semakin meningkat.



